
Azərbaycan Ordusunun dislokasiya yerini 
dəqiqləşdirməsi Ermənistanı niyə narahat edir? 

Burada onu da qeyd edək ki, 
məlum 2020-ci il 10 noyabr üçtərəfli 
bəyanatında erməni silahlılarının 
Azərbaycan ərazisindən dərhal 
çıxarılması öz ifadəsini tapıb. Amma 
il yarım ərzində bu, baş verməyib. 
Əksinə, mövqelər yenilənib, səngərlər 
qazılıb, kameralar yerləşdirilib. 

Ermənistanın Qarabağdan 
hələ də çəkilməyən separatçı tör-
töküntülərinin və qanunsuz silah-
lılarının bu ərazidə sülhə, əmin-
amanlığa yönələn təhlükəsinin 
qarşısını almaq əvəzinə onların daha 
da fəallaşmasına cəhd göstərən 

rəsmi İrəvan işğalçı siyasətindən 
əl çəkmədiyini həyasızlıqla nəzərə 
çarpdırır. Məsələn, bu il martın 18-də 
Şuşa şəhərində Azərbaycan-BMT 
tərəfdaşlığının 30 illiyinə həsr olu-
nan konfransda bu nüfuzlu qurumun 
nümayəndəsinin iştirakı ilə bağlı BMT-
nin Ermənistandakı nümayəndəsi 
işğalçı ölkənin Xarici İşlər Nazirliyinə 
çağırılaraq, ona etiraz bildirilir. Bəli, 
bu, Ermənistanın Azərbaycana 
qarşı qəsbkarlıq siyasətindən 
əl çəkmədiyinin bariz ifadəsidir. 
Ümumiyyətlə, Azərbaycanın öz 
suveren ərazisində hər hansı tədbiri 
təşkil etməsinə və bu toplantıda 
beynəlxalq nümayəndələrin iştirakına 
Ermənistanın etirazı quldur, terror-
çu dövlətin hələ də, necə deyərlər, 
ipə-sapa yatmamasını, revanşist 
əhvaldan xilas ola bilməməsini, digər 
ölkənin daxili işlərinə qarışmasının 
əsassız və yolverilməz olduğunu 
anlamamasını sübuta yetirir. Bu cür 
əməl Azərbaycana qarşı ərazi iddiala-
rını gizlətməyən işğalçının 44 günlük 
Vətən müharibəsindən doğru-düzgün 
nəticə çıxarmadığını nümayiş etdirir. 

Buradan görünür ki, Ermənistan 
indiyədək Şuşanın Azərbaycanın 
əzəli-əbədi ərazisi olduğunu anla-
mayıb. Digər tərəfdən, BMT-nin heç 
vaxt keçmiş Ermənistan-Azərbaycan 
münaqişəsi ilə bağlı neytral mövqe 
sərgiləmədiyini, bu nüfuzlu qurumun 
Baş Assambleya və Təhlükəsizlik Şu-
rasının qətnamələrində Azərbaycanın 
ərazi bütövlüyünün dəstəkləndiyini 
nədənsə unudub. Ən başlıcası isə 
Ermənistan bu həyasız hərəkətlə hələ 
də Azərbaycana qarşı ərazi iddiala-
rına son qymadığını bütün dünyaya 
bəyan edərək, bölgədə sülh quru-
culuğu səylərinə maneə törətdiyini 
açıq-aşkar bir daha göstərib. 

Yaxud, Ermənistan bu günlərədə 
Qarabağda qaz təminatı ilə bağlı 
Azərbaycana qarşı növbəti əsassız 
iddia səsləndirib. Bəs, əslində, nə 
baş verib? Belə ki, sözügedən qaz 
kəməri işğal dövründə qanunsuz 
olaraq Laçın rayonu ərazisindən 
keçməklə Ermənistandan çəkilib. 
Amma ölkəmiz bu dəfə də humanist 
mövqe sərgiləyib. Azərbaycan Dövlət 
Neft Şirkətinin yaydığı məlumatda 
son günlər Qarabağ iqtisadi rayonuna 

aid ərazidə uzun illər texniki xidmət 
göstərilmədən istismar olunan qaz 
paylayıcı xətlərdəki nasazlığın qaz 
təchizatında problemlərin yaran-
masına səbəb olduğu, normadan 
artıq qarın yağmasına baxmayaraq, 
“Azəriqaz” İB-nin əraziyə gələn 
əməkdaşlarının çətin relyefli ərazidə 
qəzanın nəticələrinin aradan qaldı-
rılması istiqamətində zəruri tədbirlər 
gördükləri bildirilib. “Azəriqaz” 
tərəfindən isə martın 29-da test yoxla-
maları başa çatdırıldıqdan sonra bu 
bölgədə təbii qazın verilməsinin tam 
bərpa olunacağı vurğulanıb. 

Qeyd edək ki, Azərbaycanın bu 
xeyirxahlığı, humanizm qarşılığında 
erməni xisləti–nankorluğu özünü 
dərhal büruzə verdi: qondarma 
“Artsaxqaz” şirkəti Azərbaycan Dövlət 
Neft Şirkətinin yaydığı məlumata 
dərhal məkrli münasibət bildirdi: “ 
Azərbaycan Dövlət Neft Şirkətinin 
“Artsax respublikası”na qaz tədarükü 
prosesi ilə heç bir əlaqəsi ola 
bilməz... Martın 27-də Azərbaycanın 
bir sıra KİV-i xəbər yayıblar ki, 
guya “Azəriqaz” “Artsax”a gedən 
qaz kəmərində baş vermiş qəzanın 
nəticələrini aradan qaldırıb və martın 
29-dan “Artsax”a qaz verilişi bərpa 
olunacaq. Nəzərinizə çatdırırıq ki, yu-
xarıda qeyd olunan bəyanat yalan və 
təxribat xarakterli dezinformasiyadır, 
onun məqsədi indiki çətin vəziyyətdən 
istifadə etmək və “Artsax” ermənilərini 
və beynəlxalq ictimaiyyəti informasiya 
sahəsində çaşdırmaqdır. 

Nəzərinizə çatdırırıq ki, təbii qaz 
“Artsax respublikası”nın ərazisinə 
Ermənistan Respublikası ərazisindən 
vahid qaz kəməri ilə verilir və 
təchizatçı “Qazprom Ermənistan” 
QSC-dir (Qazprom PJSC-nin 100 
faiz törəməsi). Qaz kəməri ilə gələn 
təbii qazın qəbulu, paylanması və 
abonentlərə çatdırılması “Artsax-
qaz” QSC tərəfindən həyata keçirilir. 
Buna görə də, bəyanatda vurğulanan 
Azərbaycan Dövlət Neft Şirkətinin 
nəzdindəki “Azəriqaz”ın “Artsax 
respublikası”na qaz tədarükü prosesi 
ilə heç bir əlaqəsi ola bilməz. Belə bir 
vəziyyət, hətta texniki və ya coğrafi 
baxımdan ağlasığmazdır”.

Bəli, bu fakt bir daha erməni 
namərdliyini, çörəyi dizinin üstdə 
saxladığını, yaxşılığa qarşı yamanlıq 
etdiyini göstərir. 

Nəhayət, erməni rəsmilərinin 
“Azərbaycan Ordusunun irəliləməsi” 
haqda hay-küyü və bu barədə bütün 
beynəlxalq təşkilatlara ünvanladıqları 
müraciətlərlə bağlı iddialarına diqqət 
yetirək. Əslində isə bu məsələdə də 
Ermənistan fitnəkarlığı, beynəlxalq 
ictimaiyyəti aldatmaq, çaşdırmaq 
cəhdi sirr deyil. Belə ki, cari il martın 
26-da ermənilər təxribata cəhd edib, 
bu zaman iki erməni silahlısı sıradan 
çıxarılıb və geri çəkilməyə məcbur 
edilib. Ümumiyyətlə, işğalçının 

vurğuladığının əksinə olaraq, Qara-
bağda heç bir gərginlik yaşanılmayıb, 
sadəcə olaraq, Azərbaycan Ordusu 
dislokasiya yerini dəqiqləşdirib. Bu isə 
Azərbaycan ərazi bütövlüyünə qəsdin 
qarşısını alınması, erməni separatçı-
terrorçu tör-töküntülərinin qanunsuz 
əməllərinə son qoyulması məqsədi ilə 
gerçəkləşdirilib. 

Bir daha xatırladaq ki, 
Azərbaycan Ordusunun disloka-
siya yerini dəqiqləşdiriməsi həmin 
ərazilərdə erməni qanunsuz hərbi 
birləşmələrinin silahlı qüvvələrimiz 
istiqamətində vaxtaşırı atəş açma-
larının qarşısının almaq məqsədi 
daşıyıb. 

Son vaxtlar baş verən bütün bu 
hadisələr barədə fikirləşəndə qarşıya 
belə bir sual çıxır: görəsən, ermənilər 
Azərbaycana qarşı bu haqsızlıqdan, 
iftiradan vicdan əzabı çəkirlərmi? 
Özgə torpaqları hesabına dövlət 
qurduqlarının insanlığa sığmadığını 
anlayırlarmı? Yox, müəyyən istisnaları 
nəzərə almasaq, onlar belə sualla-
rı özlərinə ədalətsiz yanaşma kimi 
qəbul edirlər. Qarabağa, ətraf rayon-
lara əzəli-əbədi torpaqları kimi baxır, 
indiki Ermənistan deyilən coğrafiyada 
İrəvanı, Göyçə mahalını, Şərqi və 
Qərbi Zəngəzuru, hətta Naxçıvan 
və Gəncəni də dədə-baba yurdları 
adlandırırlar. 

Bu xəstə təxəyyül, bu sağalmaz 
düşüncə tərzi qərinələrlə formalaşıb, 
illərlə aparılan rəsmi, qeyri-rəsmi 
təbliğat hesabına daşlaşıb. Erməni 
təbliğatçıları tərəfindən saxta uydur-
maların, saxta dövlət konsepsiyasının 
zaman-zaman həyata keçirilməsi isə 
bu xalqda özünəvurğunluğın yaran-
masına gətirib çıxarıb. Təbii ki, bu da 
reallıq, gerçəklik hissinin itirilməsi ilə 
nəticələnib, onları məkrli niyyətlərinə 
qovuşmaları üçün hər cür vəhşiliyə, 
hər cür rəzilliyə alışdırıb. Onların 
əxlaqında “əzəli torpaq” naminə qan 
tökmək, terror törətmək, şəhərləri, 
kəndləri xaraba qoymaq meyar olub, 
“qızıl qayda” sayılıb.

Ermənistan ərazi iddiaları-
nı reallaşdırmaq üçün daim total 
yalanlara əsaslanan məkrli siyasət 
aparıb, “timsah göz yaşları”ı tökməklə 
beynəlxalq birliyi çaşdırmağa çalışıb, 
demokratiyadan, insan azadlığından, 
haqq-ədalətdən dəm vuran, əməldə 
isə bunun əksini nümayiş etdirən 
havadarlarını üstümüzə qısqırtma-
ğa nail olub. Düşmən bu əxlaqa, 
mənəviyyata sığmayan əməllərə iki 
yüz ilə yaxın bir dövrdə daim sadiq 
qalıb. Birinci Qarabağ müharibəsində 
Ermənistan tərəfindən Azərbaycana 
qarşı güc tətbiq edilməsi və 
ərazilərimizin işğal olunması BMT 
Təhlükəsizlik Şurasının 1993-cü ildə 
yekdilliklə qəbul edilən 822, 853, 
874 və 884 nömrəli qətnamələrində 
pislənilib, ölkəmizin suverenliyinə və 
ərazi bütövlüyünə, onun beynəlxalq 
sərhədlərin toxunulmazlığına hörmət 
etməyin vacibliyi, Qarabağın dağlıq 
hissəsinin Azərbaycanın tərkib hissəsi 
olması təsdiqlənib, işğalçı qüvvələrin 
ölkəmizin tapdaq altında olan bütün 
ərazilərindən dərhal, tamamilə və 
qeyd-şərtsiz çıxarılması tələb edilib. 
Digər beynəlxalq təşkilatların qəbul 
etdiyi, dünya birliyinin vahid mövqe-

yini ifadə edən çoxsaylı sənədlər də 
bu ruhda tərtib olunub. Lakin bütün 
bunlara baxmayaraq, Ermənistan bu 
yaramaz addımlarından çəkinməyib, 
bu məsələdə, şübhəsiz ki, beynəlxalq 
güclərinin laqeydliyi də az rol oyna-
mayıb. İş həm də onların susması, 
səssiz qalması ilə kifayətlənməyib, 
yeri gələndə əleyhimizə qərarlar 
da qəbul edilib. Birinci Qarabağ 
müharibəsi zamanı, 1992-ci ildə 
ABŞ Konqresi tərəfindən “Azadlığa 
Dəstək” Aktına qəbul edilən əlavə 
ilə Azərbaycana Amerikanın birbaşa 
dövlət yardımı yasaqlanıb. Səbəb 
kimi isə Azərbaycan tərəfindən 
“Dağlıq Qarabağ”ın “işğalı” və 
Ermənistana qarşı blokada yaradıl-
ması göstərilib. 

Təəccüblüdür, deyilmi? Əslində 
isə bu, uzun bir dövrdə Azərbaycana 
qarşı yönələn saysız haqsızlıqlardan 
biridir. Ermənistanın ərazimizin 20 
faizini işğal etməsi, mülki insanları-
mızı genosid aktına məruz qoyması, 
üstəlik də ölkəmizin bir parçası olan 
Naxçıvanın yol-yolağasını bağlaması 
və bütün bunlar azmış kimi, huma-
nitar yardımdan da məhrum etməsi, 
fikrimcə, dünyada sərgilənən ən ağrılı 
bir ədalətsizlikdir. Əgər doğrudan da 
Ermənistan blokadaya salınmışdırsa, 
bəs indi Zəngəzur dəhlizinin açılma-
sına, dünyaya gediş-gəlişin asanlaş-
masına maraq göstərməməsi və hər 
vəchlə üçtərəfli bəyanatda vurğula-
nan bu təşəbbüsün gerçəkləşməsini 
əngəlləməsi nə ilə bağlıdır?

Azərbaycana yönələn haqsızlıq 
Vətən müharibəsinin getdiyi günlərdə 
da özünü qabarıq büruzə verdi. BMT 
Təhlükəsizlik Şurası, habelə digər 
beynəlxalq təşkilatlar tərəfindən 
qəbul olunan çoxsaylı sənədlərə 
əsaslanılaraq, 30 il ərzində işğalda 
saxlanılan ərazilərimiz azad edilən 
günlərdə bir sıra nüfuzlu dövlətlər 
yenə də ədalətsizlik sərgilədilər, 
Ermənistana açıq, eyni zamanda, 
intensiv dəstək göstərməkdən belə 
çəkinmədilər. Fransa Hollandiya, 
Avropa parlamentləri, ABŞ Konq-
resi erməni lobbisinin təsiri altında 
Azərbaycanın əleyhinə qərarlar qəbul 
etməklə bu haqsızlığa sadiqliklərini 
bir daha göstərdilər. Onların bəziləri, 
hətta ölkəmizin əldə etdiyi ədalətli 
zəfərin yaratdığı reallıqla barışmaq 
istəmədiklərini də gizlətməyərək, 
anti-Azərbaycan təbliğatını apar-
maq, işğalın əbədiləşməsinə səyini 
əsirgəməyən Minsk Qrupunu 
yenidən canlandırmaq, status-kvonu 
“diriltmək” cəhdlərini davam etdirdilər.

Yeri gəlmişkən, rəsmi İrəvanın, 
eləcə də havadarlarının Minsk 
Qrupunun fəaliyyətinin bərpasında 
belə canfəşanlıqları adıçəkilən 
format çərçivəsindən yararlanmaqla 
Azərbaycanla sülh müqaviləsindən 
yayınmaq, ən əsası isə status 
məsələsini gündəmə gətirməklə 
mənasız, səmərəsiz müzakirələr 
aparmaq, bununla da əvvəllər ol-
duğu kimi, yenə də vaxtı uzatmaq, 
ordusunu dirçəltmək və revanşist 
niyyətini dəstəkçilərinin köməyi ilə 
gerçəkləşdirməkdir. 

Vaqif BAYRAMOV,  
“Xalq qəzeti”

Azərbaycanın  
növbəti tarixi qələbəsi

Mən, əslən qarabağlı kimi, həmin 
əraziləri çox yaxşı tanıyıram. Bu torpaqlar 
Azərbaycanın əzəli əraziləridir. Əminəm ki, 
bundan sonra da bütün o torpaqlar ölkəmizin 
nəzarəti altında olacaq. Prezident İlham 
Əliyevin “Nəyi, nə vaxt, necə edəcəyimizi 
yaxşı bilirik” barədə dedikləri bir daha öz 
təsdiqini tapdı. Dövlət başçımızın uğur-
lu diplomatik-siyasi fəaliyyəti nəticəsində 
Ermənistan növbəti məğlubiyyətlə üzləşməli 
oldu. 

Tarixi mənbələrdə qeyd edilir ki, Xocalı 
rayonu ərazisindəki Fərrux kəndi və eyni adlı 
dağın strateji əhəmiyyəti hələ 1918-1920-
ci illərdə Azərbaycan Xalq Cümhuriyyəti 
Ordusunun Qarabağın erməni-daşnak 
birləşmələrindən azad edilməsi üçün apardığı 
əməliyyatlar zamanı bəlli idi. 1920-ci il martın 
26- da Ağdama gəlmiş Milli Ordumuzun 
general-mayoru Həbib bəy Səlimov Əsgəran 
yolunun kəşfiyyatını apararaq, həmin 
istiqamətdəki yüksəkliklərin, o cümlədən 
Fərrux dağının düşməndən azad ediıməsi 

üçün əməliyyat planı hazırlayır. 
Müəyyən hazırlıq işləri görüldükdən 

sonra – martın 29-da Azərbaycan qoşun 
hissələrinin Əsgəran üzərinə ilk hücumu baş-
landı. Döyüşün gedişində Daşbaşı yüksəkliyi 
və Fərrux kəndi ələ keçirildi və qüvvələr 
Xanabad kəndinə xeyli yaxınlaşdılar. 

Növbəti əməliyyatlar nəticəsində Əsgəran 
və Xocalı azad olunsa da, təəssüf ki, aprelin 
27-28-də bolşevik Rusiyasının Azərbaycanı 
işğal etməsi nəticəsində Milli Ordumuzun 

Xankəndini də azad etmək planları yarımçıq 
qaldı və sovet dövründə Əsgəranla yanaşı, 
ətraf yüksəkliklər, o cümlədən Fərrux kəndi 
və eyniadlı dağ, həmçinin Daşbaşı yüksəkliyi 
ermənilərin nəzarətinə verildi.

1992-ci ilin yanvarında keçirilən əməliyyat 
nəticəsində Azərbaycanın Milli Qəhrəmanı 
Şirin Mirzəyevin taboru Fərrux kəndini azad 

etmişdi. Təəssüf ki, o vaxt baş 
verən müəmmalı başıpozuq-
luqlar səbəbindən və xüsusən, 
Şirin Mirzəyevin şəhidliyindən 
sonra ermənilər Fərrux kəndini 
yenidən işğal etdilər.

Fərrux dağı Qarabağ-
da hərbi-strateji baxımdan 
ən əhəmiyyətli ərazilərdən 
biridir. Fərrux kəndi Fərrux 
dağının yamacında yerləşir. 
O kənd azad olunduqdan 
sonra Ağdamın Cinli və bir 
neçə kəndinin təhlükəsizliyi 
tam təmin edilir. Artıq Fərrux 

kəndində Azərbaycan bayrağı dalğalanır. Bu, 
o deməkdir ki, qəhrəman ordumuzun Qara-
bağdakı mövqeyi daha da gücləndi. 

Qarabağ Azərbaycandır!

Havva MƏMMƏDOVA,  
Azərbaycan Respublikasının 

Prezidenti yanında Dövlət İdarəçilik 
Akademiyasının professoru,  

tarix elmləri doktoru

Ötən il Prezident İlham 
Əliyev Şuşa şəhərində yeni 
ümumtəhsil məktəbinin tikinti-
si ilə bağlı tədbirlər haqqında 
sərəncam imzalayıb. Sərəncama 
əsasən, Şuşa şəhər 960 şa-

gird yerlik 1 nömrəli tam orta 
məktəbin layihələndirilməsi və 
tikintisi məqsədilə Azərbaycan 
Respublikasının 2021-ci il dövlət 
büdcəsində nəzərdə tutul-
muş Azərbaycan Respublikası 

 Prezidentinin ehtiyat fondundan 
Təhsil Nazirliyinə ilkin olaraq 3 
milyon manat vəsait ayrılmışdı. 
Təhsil naziri Emin Əmrullayev 
bildirib ki, tikintinin 2022-ci ilin 
sonuna qədər başa çatacağı 
gözlənilir. 

Nazirin sözlərinə görə , Ağ-
dam və Cəbrayılda məktəblərin 
layihələndirmə prosesinə başla-
nılıb. Yaxın zamanlarda Füzuli 
şəhərində də məktəb tikintisi apa-
rılacaqdır. Bu, çox ciddi və böyük 
prosesdir. Həm Ağdamda, həm 

də Şuşada tikiləcək məktəblər 
müasirliyi və arxitekturası ilə 
seçiləcəkdir.

 Məlum olduğu kimi 
 Prezident İlham Əliyev “Cəbrayıl 
şəhərində məktəb binasının 
layihələndirilməsi və tikintisi ilə 
bağlı tədbirlər haqqında”  ayrıca 
sərəncam da imzalamışdır. 
Sərəncamla Cəbrayıl şəhərində 
960 şagird yerlik akademik 
Mehdi Mehdizadə adına tam orta 
məktəbin layihələndirilməsi və 
tikintisi məqsədilə Azərbaycan 
Respublikasının 2021-ci il dövlət 

büdcəsində işğaldan azad olun-
muş ərazilərin yenidən qurulması 
və bərpası üçün nəzərdə tutulan 
vəsaitdən Təhsil Nazirliyinə ilkin 
olaraq 500 min manat ayrıl-
mışdı. İndi bu layihələrin icrası 
istiqamətində işlər uğurla davam 
etdirilir.

Bu yaxınlarda Prezident İlham 
Əliyev və birinci xanım Mehriban 
Əliyeva Suqovuşana səfərləri 
çərçivəsində qəsəbədəki 144 şa-
gird yerlik tam orta məktəbin bina-
sında olub, təhsil müəssisəsindəki 
vəziyyətlə maraqlanıblar. Qara-
bağ iqtisadi rayonuna daxil olan 
işğaldan azad edilmiş ərazilərdə 
(Şuşa rayonu istisna olmaq-
la) Azərbaycan Respublikası 
 Prezidentinin xüsusi nümayəndəsi 
Emin Hüseynov dövlətimizin 
başçısına və birinci xanıma eskiz 
layihəsi əsasında məlumat verib.

 Qeyd olunub ki, yararsız 
vəziyyətə düşmüş Suqovuşan 
qəsəbə tam orta məktəbinin 
binası Təhsil Nazirliyi tərəfindən 
təmir olunacaq. Diqqətə çatdırılıb 
ki, məktəbin ərazisi 1 hektar-
dır. Binanın ümumi sahəsi 820 
kvadratmetrə yaxındır. Məktəb 12 
sinif otağından, 60 nəfərlik akt za-
lından və kitabxanadan ibarətdir.

 Bildirildi ki, dördmərtəbəli 
binanın fasadının ətrafdakı 
fərdi evlərə uyğunlaşdırılacağı 
nəzərdə tutulur. Fasadda fərdi 
evlərdə olduğu kimi, dekorativ 
təbii daşlardan istifadə ediləcək. 
Məktəbdə müasir standartlara uy-
ğun idman meydançası qurulacaq, 
həyətyanı sahə abadlaşdırılacaq. 
Dövlətimizin başçısı məktəb bina-
sının əsaslı təmirinə başlanılması 
barədə tapşırıq vermişdir.

M.MÜKƏRRƏMOĞLU, 
 “Xalq qəzeti”

Son vaxtlar Ermənistan separatizminin yenidən fəallaşması 
açıq-aşkar nəzərə çarpır. İşğalçı heç bir əsası olmayan müxtəlif 
məsələləri özünə xas hiyləgərliklə qabardaraq, bütün dünyaya 
yayır, Azərbaycan tərəfindən guya yeni haqsızlıqlarla üzləşdiyini 
bildirir. Vəziyyətə diqqət yetirəndə isə əsl həqiqət ortaya çıxır. 
Əslində bu gerçəklik erməni məkrinin bundan sonra da davamlı 
olacağından xəbər verir. 

 Azərbaycan Prezidenti, Ali Baş Komandan İlham Əliyevin rəhbərliyi ilə 
rəşadətli ordumuz mövqeyini getdikcə daha da möhkəmləndirir və tarixi 
torpaqlarımızın düşməndən tamamilə təmizlənməsi üçün bütün imkanlardan 
istifadə edir. Artıq Xocalı rayonunun Fərrux kəndi də ordumuzun nəzarəti altı-
na keçib. Bu kəndin Azərbaycanın nəzarəti altında olması Ermənistana daha 
bir ağır zərbə oldu. Bu növbəti tarixi qələbəmizdir.

İşğaldan azad edilmiş ərazilərdə infrastruktur layihələri 
uğurla reallaşdırılmaqdadır. “Böyük Qayıdış” söz yox ki, təhsil 
müəssisələrinin fəaliyyətinin bərpa olunmasını zəruri edir. 
Artıq Zəngilanın “ağıllı kənd” layihəsində nəzərdə tutulan 
məktəb və uşaq bağçalarının inşası yekunlaşmaq üzrədir. İndi 
bu təhsil müəssisələri kənd sakinlərinin qayıdışını gözləyir.

İşğaldan azad edilmiş ərazilərdə 
məktəb tikintisi sürətlə aparılır

Metalşünas soydaşımızın elmi yeniliyi 
Londonda keçirilən beynəlxalq 
konqresdə diqqət mərkəzində olmuşdur

Böyük Britniyanın paytaxtı 
London şəhərində keçirilən “Modern 
materialşünaslıq” III Beynəlxalq Elmi 
Konqresində Azərbaycanlı gənc alim 
Ramin Kərumovun “Metallizləşdirilmiş 
xammalardan istifadə etməklə elektrik 
qövs sobalarında polad istehsalı” 
mövzusunda elmi məruzəsi xüsusi 
maraq doğurmuşdur. 
Metallurgiya sahəsində uğurlu tədqiqatların 

müəllifi olan soydaşımız həmin məruzəsində 
metal tullantılarına alternativ xammal olan 
məhsulların daha çox iqtisadi səmərə ilə 
əridilməsinin elmi əsaslarının və praktik tətbiq 
sxemlərinin geniş izahını vermişdir. Dəmir 
filizindən alınan xammaldan qənaətli əritmədə 
istifadə bu gün dünya metallurgiyasında ən 
aktual mövzulardandır. Elektrik qövs sobaların-
da poladəritmə daha çox qənaəti təmin etməklə 
səmərəliliyin artırılmasında xüsusi rol oynayır. 
Nəzərə alsaq ki, bu məruzə Daşkəsən dəmir 
filizi yataqlarının işlənməsində və burada isteh-
salın elmi əsaslarla təşkilində ölkəmiz üçün də 
böyük önəm daşıyır. 

Londonda konqres iştirakçılarının və 
sahənin elm adamlarının böyük marağına 
səbəb olan məruzənin müəllifi Ramin Kərimov 
“Baku Steel Company” şirkətinin baş direkto-
runun istehsalat üzrə birinci müavinidir. Alim 
xeyli vaxtdır ki, yeni innovativ texnologiyaların 
öyrənilməsi və onun istehsalatda tətbiqi ilə 
məşğuldur. O, 60-a yaxın elmi məqalənin,  

1 ixtiranın və elmi monorafiyanın müəllifidir. Me-
talşünas alim ötən il texnika elmləri doktoru elmi 
dərəcəsi almaq üçün dissertasiya işini uğurla 
müdafiə etmişdir. 

Ramin Kərimov Sumqayıt Kimya Sənaye 
Parkında yerləşən, Azərbaycanda ilk dəfə 
ferro-ərintilər istehsalı ilə məşğul olan, “Baku 
non ferrous and foundry company” zavodu-
nun idea müəllifidir, bu müəssisənin ərsəyə 
gətlməsinə rəhbərlik etmişdir. Birləşmiş Ərəb 
Əmirliyinin Fujeyra şəhərində yerləşən, illik 
istehsal gücü 1 milyon ton polad olan “United 
steel industries” zavodunun tikintisi və işə 
salınması da həmyerlimizin adı ilə bağlıdır. 
Pedaqoji sahədə də fəaliyyət göstərən isteh-
salatçı alim Azərbaycan Dövlət Neft və Sənaye 
Universitetində materialşünaslıq və emal texno-
logiyaları kafedrasın müəllimidir.

“Xalq qəzeti” 

